
                                                       Жолдыбаева Л.Т
Мақсаты: қыз балаларды Халықаралық қыздар күнінің мақсатымен таныстыру; сауалнама алып, кеңестер беру, ой-өрістерін дамытып, көзқарастарын, пікірлерін тындау

     2012 жылы БҰҰ Бас Ассамблеясы  Халықаралық қыздар күнін 11 қазан күні деп бекітті. Бұл күнді мерекелеудің мақсаты - бүкіл әлемдегі қыздардың теңсіздік және әлеуметтік мәселелеріне назар аударту. Олардың ішінде білім алу, толыққанды тамақтану, медициналық қызмет алу, кемсітушіліктен, зорлық-зомбылықтан қорғау, бала кезінен мәжбүрлеп некеге тұрғызудан қорғау жатады.  
Бұл күні мемлекеттер аталған тақырыпта түрлі іс-шаралар өткізеді. Мен де бүгин сендерге сауалнама жүргіземін, шағын кеңес те беремін.
Қыздарға  кеңес
Кей  қыздар  сән  қуамыз деп, түрлі бояуларды  баттастырып, өзінің  кімге айналғанын білмей де қалады. Олар баттасқан бояу жаққанда  өздерін   әдеміміз   деп   ойлайды, ал шындығында  олар   сорақы көрініп, айналасындағылардың зәресін ұшырып, жиркенішін тудырады. Сен табиғи, шынайы, жылы жүзді болуың керек. Сонда ғана жұртты өзіңе тарта аласың.Тартымды  бол.Бұл дегеніміз қуыс кеуде болма деген сөз. Барлық қымбат пен жақсыны үстіне кигенімен, ол қыздың ішкі өресі болмаса, онымен не туралы сөйлесуді білмесең, он жерден үлде мен бүлдеге оранып тұрса да мұндай қыздар тез жалықтырады.Көбірек оқы, танымдық теле бағдарламалар мен фильмдер көр, мұражай, театрлар мен көрмелерге жиірек барып, өзіңнің көкжиегіңді кеңейт, спортпен айналыс. Сонда ғана сен көп адамға тартымды көрінесің. Ең бастысы сырт келбетің емес, ішкі рухани байлығың екенін естен шығарма. «Нәзіктік» түсінігін баяндаудың қажеті жоқ, алайда осы кезде де кейбір сәттерді ескеру қажет. Нәзіктік ол тек сыртқы физикалық пішіні ғана емес, ол әдемі, дұрыс мүсін, мәнді жүріс. Грациялық – бұл алдымен қозғалуды қадағалау. Артық, сонымен қатар дөрекі қозғалыстар, не жұлқынып сөйлеу де әдемі емес.Қатты дауыс шығарып сөйлесу, күлу, әсіресе, қоғамдық орындарда көргенсіздік болып табылады.Дұрыс киім кию аса орынды болып табылады. Бұл кезде таным болуы тиіс, осы танымды тәрбиелей білу қажет.

Сауалнама сұрақтары:


1. Қыз балалардың бойында  қандай қасиеттер  болуы  мүмкін?
______________________________________________________________
2.  Өзіңді ұстау ережелерін  білесің  бе? (қонақта, театрда,  сабақта, спорт  залда,  асханада)
______________________________________________________________
3.  Сен киіну мәдениетіне  мән  бересің  бе?
______________________________________________________________
4.  Инабаттылық, әдемілік, әсемдік  туралы қандай  көркем  шығармаларды білесің?
______________________________________________________________
5.Қыздарға  байланысты  қандай  тыйым  сөздерді  білесің?
______________________________________________________________
6.  Қазіргі замандағы қыздар  тәрбиесінің  ақсап  бара  жатыр  дегеніне келісесің  бе? 



1.Сен соңғы кезде кіммен  уақыт  өткізгенді  қалайсың?
Отбасыммен- 
Достарыммен —
Жалғыз өзім —

2.Сыртқы  келбетіңнің  өзгергені, дене   салмағыңның, бойыңның өскені /өспегені/  сені:
Қуантады –
Ренжітеді –
Ашуымды келтіреді —

3.Сенің қандай болғың келеді?
Ақылды —
 Әдемі —
Тіл табыса білу —

4. Сен өзіңнің келбетіңмен жұртшылық назарында болсаң:
Қуанамын —
Көңіл- күйім болмайды —
Бәрібір- 

5. Мені қолдайды:
Отбасы –
Мектеп-
Достарым –

Қызға 40 үйден тыйым (нәзік жандыларға арналған пост)

1. Жарыса сөйлеуге 
2. Жалғыз қыдыруға 
3. Жыртақтап күліп, сыпсыңдап сөйлеуге
4. Орынсыз ұрынуға 
5. Басқаларға қол тигізуге 
6. Өтірік, өсекке
7. Суық жүріс, сумаң қылыққа 
8. Кісіге қарай керіліп есінеуге
9. Талтайып отыруға 
10. Шалқайып жатуға
11. Тамақты обырлана асауға 
12. Ұрлық қарлыққа
13. Ұятты мүшелерін ашып жүруге 
14. Бұраңдап қылмысуға
15. Қызыл іңірде жатуға 
16. Түске дейін ұйықтауға
17. Кісі алдында киім ауыстыруға 
18. Салт-дәстүрден аттауға
19. Елді ғайбаттауға 
20. Үлкендердің жолын кесіп, атын атауға
21. Ішімдік пен шегімдікке 
22. Ұрыс-керіске
23. Беттен алып, бет жыртысуға 
24. Қараулыққа, ысырапқа
25. Рахымсыздық пен қатыгездікке  
26. Түнде суға жалғыз баруға
27. Жат жыныстылармен арласып жатуға  
28. Күйеуге қашып тиюге
29. Әдепсіз сөзге  
30. Тарс-тұрс етуге  
31. Адам мен жануарларды тебуге
32. Кісіні қорлап жәбірлеуге  
33. Тәкәппарлық пен сыйқымазақ жасауға
34. Айғай сүреңге 
35. Шектен тыс сыланып жасануға
36. Қызғаншақтық пен күншілдікке
37. Менмендік пен өзімшілдікке
38. Алдап-арбауға
39.  Көрсеқызарлыққа
40. Нәпсі құмарлыққа тыйым

